
JEMI NE KRESHMEN E KRISHTLINDJES

(15 Néntor-25 Dhjetor)

- OMOLOGJET STEFANI | RI -

Lindi né Konstandinopojé nga prindér té shquar dhe té peréndishém, té cilét pér njé
kohé té gjaté nuk kishin pasur fémijé. Patén fémijé kur Néna e Zotit, e Téréshenijta
Mari, iu shfag dhe ata premtuan se fémijén do t'ia kushtonin shérbimit hyjnor. E
pagézuan nga patriarku Gjerman (12 maj) dhe i dha emrin e martirit té paré Stefan.
Kur erdhi koha gé prindérit ta kushtonin femijén tek Peréndia, perandori Leoni Ill
lzauriani (717-741) filloi té merrte masa pér ndalimin e nderimit té ikonave té
shenjta dhe filloi té persekutonte mbrojtésit e orthodhoksisé.

Atéheré, ata menduan té largoheshin nga kryeqyteti dhe ta besonin djalin tek
murgjit, prané Nikomedisé. Djali, ende 16 vjeg, u prit me gézim nga murgjit dhe
veshi skimén engjéllore. U bé dishepull i Joanit, pasuesit té pesté té shén Afksentit.
Disa vite mé voné, i ati i Stefanit vdiq dhe ai u kthye né Konstandinopojé gé té
rregullonte pasurité dhe t'ua shpérndante té varférve. Mori me vete nénén e tij dhe
njé nga té motrat, té cilat u béné murgesha né njé manastir afér tij, ndérsa motrén
tjetér e la té hynte né njé manastir té kryeqytetit.

Joani, ati i tij shpirtéror, pak pérpara se té ndérronte jeté, e caktoi Stefanin pasues
té tij. Nén drejtimin e tij manastiri u zgjerua, numri i murgjve u rrit. E organizoi
jetén né manastir dhe pér vete u térhoq diku mé larg gé t'i jepej lutjes sé



pandérpreré, ndérsa né manastir si igumen la njé nga nxénésit e tij Marinin.

Kur Leoni vdiq (741), djali i tij Konstandini V u kurorézua perandor. Ai shpalli njé
persekutim té egér kundér ikonave. Shkatérroi kisha, i zbardhi muret gé
zbukuroheshin mé pérpara me afreske, dogji ikonat, i pikturoi kishat me imazhe
profane dhe dekorative. Té gjithé qé dilnin kundér késaj vale, ndéshkoheshin,
torturoheshin dhe déboheshin. Shumeé u larguan pér né Detin e Zi, né Gjirin Persik,
né Qipro, né Siri dhe vecanérisht né Italiné e Jugut ku dhe shumé murgj gjetén
strehé atje. Mé 754, tirani mblodhi njé pseudokéshill né pallatin e Hierasé, pérbéré
nga 300 episkopé, dhe shpalli zyrtarisht zhdukjen e kultit té ikonave. Shkatérruan
edhe shumé lipsane shenjtorésh. Rréfyesit e besimit digjeshin, rriheshin dhe
burgoseshin. U ndog njé persekutim sistematik kundér murgjérisé; shumeé
manastire u mbyllén, i shndérruan né kazerma, banja apo ndértesa publike. Murgjit
i kthyen né laiké té thjeshté, madje nén kércénim i detyronin té martoheshin. Ata
gé kundérshtonin, ua prisnin hundén dhe gjuhén.

Sa pér kapjen e shenijtit, shpifén se kishte njé lidhje me njé nga murgeshat né njé
manastir prané tij. E kapén edhe até edhe murgeshén Ana, té cilen e cuan né
Konstandinopojé para perandorit, ku e torturuan. Vuajtjet e shenjtit nuk mbaruan. E
akuzuan se kishte imponuar njé té ri té béhej murg. E ndaluan dhe e mbyllén né njé
manastir té Konstandinopojés, ndérsa manastirin e tij e dogjén dhe dishepujt u
shpérndané. E nxorrén pérpara teologéve, por me oratoriné e tij brilante mbroijti
traditén e Etérve té shenjté. E dénuan me internim né ishullin e Prekonisé né
Propontidé (755). Pérfitoi nga kjo kohé gé té géndronte né qeli dhe té asketizonte.
Kreu mrekulli té ndryshme, dhe kjo béri gé fama e tij té pérhapej kudo. Por pér t'i
dhéné fund prestigjit té tij, perandori e transferoi shén Stefanin né
Konstandinopojé&, né burgun e pretorit. Atje gjeti edhe 342 murgj té tjeré, rréfyes té
besimit; té gjithé me nga njé shenjé té betejave té tyre té lavdishme: njé me hundé
té preré, njé tjetér me vesh apo gjuhé té preré. Pas 11 muaj burgim, shenjti e ndjeu
vdekjen té afrohej. E térhogén zvarré dhe e mbuluan me sharje dhe goditje. Kur
turma e njerézve arriti né kishén e Shén Theodhorit, njé nga persekutuesit e tij e
gélloi né koké me njé shkop dhe ia dérrmoi kokén. Trupin e shenijtit e copétuan dhe
e hodhén né njé gropé qé ruhej pér idhujtarét, mé 28 néntor 766, kur ishte né
moshén 53 vjet.

- DESHMOR IRINARKU -

Gjaté persekutimit té Maksimianit, shtaté gra té qytetit té Sebastés u nxorén para
geveritarit, i cili i kishte kritikuar gé kishin térhequr bashkéshortét e tyre né
besimin e té krishteréve. Kur pa qgéndresén dhe vendosmériné e tyre para
kércénimeve, njé nga xhelatét, i quajtur Irinark, i ndricuar nga hiri hyjnor, rréfeu
Krishtin dhe deklaroi se ishte gati pér martirizim.



7 graté i sollén né brigjet e ligenit ku u martirizuan 40 martirét (9 mars), por ato
nuk pranuan t'u sakrifikonin idhujve dhe ua rrézuan statujat né ujé. Qeveritari i
torturoi mizorisht dhe dha urdhér t'u prisnin kokat. Njé grua kishte me vete dy
fémijét e saj, té cilét i kérkuan t'i dorézonte né duart e shén Irinarkut, para se t'i
ofroheshin vdekjes.

Pas vrasjes sé grave té shenjta edhe Irinarkut i kérkuan gé t'u sakrifikonte idhujve.
Meqgé ai po tallej me pafuginé e tiranit, e hodhén né ligen. Por uji u ngurtésua
menjéheré dhe 68 ushtaré, qé shkuan ta kapnin né mes té ligenit, u pérpiné nga
ujérat. Me nxitjen e njé engjélli, Irinarku u kthye né breg, ku u pagézua nga prifti
Akak. U kap pérséri dhe, pasi déboi demonét gé banonin né njé tempull pagan,
shenjtin e dénuan té vdiste né zjarr. Ai hyri veté né furrén e zjarrté bashké me prift
Akakin, kur erdhén me gatishméri edhe té dy fémijét, qé t'ia ofronin jetén e tyre
Krishtit.

Né mes té furrés, Irinarku dhe Akaki iu lutén Zotit pér besimtarét gé do té nderonin
kujtimin e tyre. Mé pas xhelatét i nxorén dhe u prené kokat. Njé grua e shenjté
mblodhi lipsanet e tyre dhe i varrosi prané ligenit. Mé voné né até vend u ndértua
njé kishé pér nder te tyre.

